
Smie og belg på Kvitholmen

Presentasjon laga av Husasnotra

Slik såg det ut då vi starta



��������
Inne var det ganske kaotisk

Ikkje akkurat heilt og i orden

Byggverket er svært enkelt.  Det er eit 
hus bygd av fjøler og utan eigentleg 
berekonstruksjon.  

Arbeidet vart ei utfordring.

Ei restaurering skal spela på lag med 
opphavleg utføring.

Å gjera det opp att like frekt krev 
mental innsats.

Pipa var både viktig bering og forankring for bygget.  Utan den hadde heile smia blåse bort.

Det var å ta vegg for vegg.  Når veggen ber seg sjølv er det ikkje berre å ta av kledningen.

Det var ingen veg utanom å skifte mange bord.

Både veggen mot vest og veggen mot nord vart heilt nye



��������Vi prioriterte gjenbruk av gamle bord mot sør..  Den sida har enno preg av å vera den gamle 
smia.

Belgen vart den største utmaninga. Den kunne restaurerast, men då ville vi lyta fjerne svært 
mykje av det originale.  Difor valde vi å lage kopi.

Utgangspunktet var greitt nok.  Alle delar var der, men kva var det som heldt det heile i hop?

Treverket var godt nok.

Ein vanleg smiubelg har som oftast sider av skinn.  
Det rekna vi nesten med at var tilfelle i denne 
også, jamvel om forma var litt uvanleg.

Nærare granskingar avdekte ein heil del som vi 
ikkje hadde tenkt på.

Originalen er ein verdfull museumsgjenstand.

Her ser vi inn i pustaren/blåsteren, den undre delen som pumpar luft opp i belgen.  Det ligg noko 
tynne trekanta fjøler der.  Dei er kledde med skinn.  Skinnet er festa til ramma. Vi har eit 
dobbelt problem:  

1. Skinnet skal vera mjukt og samstundes tole påkjenningane med å halde tett og å trykke luft 
opp i belgen.  

2. Skinnet skal limast til ramma.  Men kva kan lime mjukt og feittgarva skinn til treverk?

Klaffar av stivt 
lær  er spjeld 
som tettar. 

Tau  heldt 
saman.  Det 
hindra 
overstrekking av 
skinn.  Tauet er 
fest på spesiell 
måte.

101 detaljar å
passe på!

Skinnet er lima til treet og over skinnet er det eit lag 
papir Papir

Spjeld

Tetta sprekk

Første del av arbeid var snikkararbeid .  

Dei stor delane av tre vart lima med kaseinlim og 
endesprekkane vart tetta med skinn.  

Prosessen vart eit studium 
Båtbyggjar Kristin Mellbye tok på seg 
arbeidet.  

Med stort tolmod kopierte ho del for del.

Ho eksperimenterte med detaljar og 
samanføyingar. 

Ho fann ut av alt som skulle til. 

Skinn er lettare sagt enn gjort.   
Kva slags skinn som var nytta på originalen var ikkje 
utan vidare lett å seia, men det var tynt  og kunne likne 
på sau- eller geitskinn.  Det var vanleg med sauseskinn i 
smiubelgar.  Vi hadde tilgang på saueskinn og valde 
difor å nytte dette.

Det var ikkje lett å lesa ut kva slags metode for garving 
som var nytta i den gamle belgen.  Skinnet var tørt, men 
overraskande lite sprukke.   For at eit skinn skal halde 
seg godt og vera smidig over lang tid, er feittgarving ein 
god metode. 

Lena Børjeson ved Fosen Folkehøgskole er godt røynd med ymse garvemetodar.  Ho gav denne 
oppskrifta:

� Etter slakting vert skinna lagde i salt minst ei veke.

� Kjøtròsa (innsida av skinna ) vert skrapa reine for slintrer og lause hinner.

� Skinna vert vaska i lunka grønsåpevatn (ikkje over 37 grader), 1 dl såpe per 10 l vatn.

� Såpa skal skylast godt ut, bruk minst fem vatn.

� No skal hårreima (ullsida) og ulla tørkast, medan kjøtròsa framleis skal vera så rå at 
ho klebrar seg til fingrane. Ulla skal bli heilt tørr.

� Skinnet er no klart til garving.   Sjølve garvinga blir gjort i eit rom med minst 25 
grader, gjerne meir. Varme gjer at porene opnar seg  slik at feittet trengjer inn. 

� Feittet (som her var olivenolje) skal gnikkast godt inn i skinnet.  Det går med kring 
1,5 dl per skinn.  Ferdig gnikka er det så tørt at det er klebrig.

� No skal skinnet godgjera seg i eit varmt rom.  25 – 30 grader er høveleg.

� Om skinnet ikkje er mjukt nok lyt det bråkast�����	�

� Å strekke skinnet under tørkinga gjer også godt.  Det minskar behovet for åbråke.

� Skinnet er no ferdig garva .  For bruk i belgen står det att å ta av ulla.  Ulla blir 
skoren av som i ein annan barbersalong.  

Det står berre att å skjera skinnet opp i høvelege strimlar.

Vi studerte lenge på kva lim som kunne nyttast.  Moderne lim ville venteleg blir for stive.  Det 
burde også helst vera noko som var tilgjengeleg før i tida .  Hornlim beit godt i treet, men ikkje i 
det feittgarva skinnet, og det var for hardt.  Kaseinlim lik eins. 

Jon Brænne hos Norsk institutt for kulturminneforsking vart rådspurt.  Han rådde til at vi skulle 
prøve lim av kaninskinn .  Det beit både i tre og skinn. 

Limet var koka i vanleg gammaldags limpotte , slike som fanst i alle snikkarbuer og sløydsalar 
før i tida.

Å lime saman alt dette slik at det både vart tett, føyeleg og sterkt var eit ganske innvikla 

puslespel.  Ja ,det var eit stort puslespel

Mange delar.

Mykje lim.

Vanskeleg med press.  

Mange -

mange detaljar

No er smeden på nytt i smia

Det var smeden Ilmarinen, 
hamraren frå fyrndeheimen,
Trykte han emni inn i elden, 
lagde vyrket inn i varmen,
Lét så trælan trykkje belgen, 
drengin bægde  belgestongi.

Notti gjekk og neste dagen –
Sjølve smeden Ilmarinen,
fram seg lutte,
ned seg bøygde. 
Kasta eit auga inn i avlen.
Ville sjå kva der seg laga,
kva som emna seg i elden

Det var smeden Ilmarinen
hamraren frå fyrndeheimen
byrja han så skjott å smide.
Svinga hamaren av avle.

Sampo smidde han med hagleik,
Sette kvernan tri i sidun.
Mjøl skal eine kverni mala.
Salt den andre.
Sylv den tridje.

Sampo gav seg til å mala.
Kverni gjekk så hyrno huska.
Mol ei byrde full kvar morgon

--
--

(frå Kalevala – finsk epos)

Restaureringsarbeidet på smia er utført av næmingane :
Marius Jektvik,
Rolf Trygve Lervik,.

Kopieringa av belgen er gjort av:
Kristin Mellbye.

Oppmuring av avl og ferdiggjering inne er utført av:
Edvard Røkkum
Marius Jektvik

Kostnadene er borne av
Verdiskapingsprogrammet Bud-Kristiansund
Husasnotra, avdeling av Geitbåtmuseet

Fagleg ansvarleg har vore 
Husasnotra, avdeling av Geitbåtmuseet


